
Il-Qorti,  
 
Rat l-Att tal-Akkuza numru 13 tas-sena 2009 kontra l-
akkuzat Andre Falzon li bih huwa gie akkuzat talli: 
1.  Wara li l-Avukat Generali ppremetta fl-Ewwel Kap illi 
fit-tnejn u għoxrin (22) ta’ Ottubru tas-sena elfejn u ħamsa 
(2005) il-pulizija tal-iskwadra kontra d-droga ġew infurmati 
li kien se jsir xi deal ta’ droga ġewwa l-Imsida, fil-viċinanzi 
tal-Junior College fejn kien se tkun involuta persuna 
magħrufa bħala d-‘Diesel’.  Fuq din l-informazzjoni, il-
pulizija marru fejn il-Junior College, għall-ħabta tas-sitta u 
nofs ta’ filgħaxija, (18.30 hrs), sabiex josservaw dak li kien 

qed jiġri. Fuq il-post huma nnotaw persuna tavviċina 
persuna oħra u fortunatament, il-pulizija laħqu intervjenew 
f’dan id-deal b’mod illi ma setax jiġi kompjut.  
 
Illi mill-investigazzjonijiet tal-pulizija, in fatti,  irriżulta illi fit-
tnejn u għoxrin (22) ta’ Ottubru tas-sena elfejn u ħamsa 
(2005) u fl-erba’ snin ta’ qabel, l-akkużat Andre`Falzon, 
magħruf bħala d-‘Diesel’ iddeċieda li jibda jmexxi u 
jittraffika fid-droga Ecstasy.  
 
Għal dan l-għan, l-akkużat Andre` Falzon ftiehem ma’ 
ħabib tiegħu, ċerta Bjorn Formosa, sabiex flimkien 
jittraffikaw id-droga Ecstasy. Il-ftehim milħuq 
preċedentement kien li l-akkużat kellu jiltaqa’ ma Bjorn 
Formosa, fl-inħawi tal-Junior College, l-Imsida sabiex l-
akkużat jbiegħ, jittraffika, jforni jew jipprokura d-droga 
Ecstasy lill-istess Bjorn Formosa, bl-intendiment li l-istess 
droga kellha tiġi traffikata lil terzi. 
 
Fortunatament l-akkużat inqabad mill-pulizija dakinhar tat-
tnejn u għoxrin (22) ta’ Ottubru tas-sena elfejn u ħamsa 
(2005) waqt illi Bjorn Formosa kien qiegħed jipparteċipa 
f’konsejna ikkontrollata ai termini tal-Liġijiet ta’ Malta.  
 
Illi b’għemilu l-imsemmi Andre` Falzon sar ħati talli 
assoċja ruħu ma’ persuni oħra f’Malta u ma’ persuni oħra 
barra minn Malta sabiex jimporta, ibiegħ jew jittraffika 
mediċina u droga oħra f’Malta bi ksur tad-disposizzjonijiet 
tal- Ordinanza Dwar il-Professjoni Medika u l-
Professjonijiet li Għandhom x’Jaqmsu Magħha, Kap. 31 
tal-Liġijiet ta’ Malta,  jew ippromwova, ikkonstitwixxa, 
organiżża jew iffinanzja din l-assoċazzjoni.   
 
Għaldaqstant l-Avukat Ġenerali fl-isem fuq imsemmi, 
akkuża lill-imsemmi Andre` Falzon ħati talli assoċja ruħu 
ma’ persuni oħra f’Malta u ma’ persuni oħra barra minn 
Malta sabiex jimporta, ibeigħ jew jittraffika mediċina u 
droga oħra f’Malta bi ksur tad-disposizzjonijiet tal-
Ordinanza Dwar il-Professjoni Medika u l-Professjonijiet li 
Għandhom x’Jaqmsu Magħha, Kap. 31 tal-Liġijiet ta’ 
Malta, jew ippromwova, ikkonstitwixxa, organiżża jew 
iffinanżja din l-assoċazzjoni. Talab li jingħamel skond il-liġi 

kontra l-imsemmi akkużat u illi jiġi kkundannat għal piena 
ta’ prġunerija għal għomru u multa ta’ mhux inqas minn 
elfejn tlett mija u tletin Euro (€2330) iżda mhux iżjed minn 
mija u sittax il-elf u ħames mitt Euro (€116,500) u l-
konfiska favur il-Gvern ta’ Malta ta’ kull flejjes jew 
propjeta’ mobbli u immobbli oħra tal-persuna hekk 
misjuba ħatja skond dak li hemm u jintqal fl-artikoli 40A, 
120A (1)(f) (1A) (2)(a)(i) tal-Ordinanza Dwar il-Professjoni 
Medika u l-Professjonijiet li Għandhom x’Jaqmsu Magħha, 
Kap. 31 tal-Liġijiet ta’ Malta, kif ukoll fl-Artikoli 22A, 22B, 
22E, 27, 28 u 30 ta’ l-Ordinanza dwar il-Mediċini 
Perikolużi, Kap. 101 tal-Liġijiet ta’ Malta, u fl-artikoli 17, 
18, 20, 23, 31 u 533 tal-Kodiċi Kriminali, Kap. 9 tal-Liġijiet 
ta’ Malta, jew għal kull piena oħra li tista’ skond il-liġi 
tingħata għall-ħtija ta’ l-imsemmi akkużat. 
 
 
2.  Wara li l-Avukat Generali ppremetta fit-tieni kap illi fl-
istess ċirkostanzi li seħħew fit-tnejn u għoxrin (22) ta’ 
Ottubru tas-sena elfejn u ħamsa (2005) għall-ħabta tas-
sitta u nofs ta’ filgħaxija, (18.30 hrs), u ċioe’ kif imsemmija 
fl-ewwel Kap ta’ dan l-Att tal-Akkuża, l-imsemmi Andre` 
Falzon in eżekuzzjoni tal-assoċjazzjoni ta’ bejnu u bejn 
Bjorn Formosa volontarjament u xjentement ltaqa’ ma 
Bjorn Formosa ġewwa d-distanza ta’ mitt (100) metru mill-
iskola Ġan Franġisk Abela Junior College, fl-Imsida, bil-
għan li jbiegħ, jittraffika, jforni jew jipprokura d-droga u 
ċioe’ madwar tlett mija sitta u erbgħin (346) pillola 
Ecstasy, liema droga ġġib l-ammont ta’ ċirka €4,031 (Lm 
1,730.51),  lill-istess Bjorn Formosa għal skopijiet ta’ lukru.  
 
IIlli fortunatamnet, il-pulizija laħqu ntervjenew kmieni f’dan 
il-ftehim u permezz ta’ konsenja kkontrollata ai termini ta’ 
l-Artikolu 121Ċ tal-Kap. 31 tal-Liġijiet ta’ Malta waqqfu lill-
imsemmi Andre` Falzon milli jirnexxi fil-bejgħ, traffikar, 
forniment jew milli jipprokura d-droga Ecstasy għal 
skopijiet ta’ Lukru.  
 
L-imsemmija pilloli Ecstasy, li fihom is-sustanza 
Methylenedioxymethamphetamine, (li hija designer drug 
magħrufa bħala (MDMA) li huma kkontrollati u ristretti bil-
liġi taħt it-Tielet Skeda, Parti A, tal-Ordinanza Dwar il-

Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta, u l-
imsemmi Andre` Falzon ma kellu l-ebda permess jew 
awtorizzazzjoni skond l-imsemmija liġi sabiex ikollu fil-
pussess tiegħu  jew sabiex iqassam jew ibiegħ l-
imsemmija pilloli u sustanza. 
 
Illi b’għemilu, l-imsemmi Andre` Falzon sar ħati talli 
b’diversi atti, magħmula fi żminijiet differenti u magħmula 
b’riżoluzzjoni waħda,  biegħ jew offra li jbiegħ, ittraffika jew 
offra li jittraffika l-medicina perikoluża psikotropika Ecstasy 
kontenenti s-sustanza Methylenedioxymethamphetamine, 
(li hija designer drug magħrufa bħala MDMA) li huma 
kkontrollati u ristretti bil-liġi taħt it-Tielet Skeda, Parti A, 
tal-Ordinanza Dwar il-Professjoni Medika u l-
Professjonijiet li għandhom x’jaqsmu magħha, Kapitolu 31 
tal-Liġijiet ta’ Malta, meta ma kellu l-ebda awtorizzazzjoni 
speċjali bil-miktub mis-Supratendent tas-Saħħa Pubblika, 
b’dan li r-reat sar ġewwa d-distanza ta’ mitt (100) metru 
mill-perimetru ta’, skola, club jew ċentru taż-żgħażagħ, 
jew xi post ieħor simili fejn normalment jiltaqgħu iż-
żgħażagħ  
 
 
 Għaldaqstant l-Avukat Ġenerali, fl-isem fuq 
imsemmi, akkuża lill-imsemmi Andre` Falzon ħati talli 
b’diversi atti, magħmula fi żminijiet differenti u magħmula 
b’riżoluzzjoni waħda biegħ jew offra li jbiegħ, ittraffika jew 
offra li jittraffika l-medicina perikoluża psikotropika Ecstasy 
kontenenti s-sustanza Methylenedioxymethamphetamine, 
(li hija designer drug magħrufa bħala MDMA) li huma 
kkontrollati u ristretti bil-liġi taħt it-Tielet Skeda, Parti A, 
tal-Ordinanza Dwar il-Professjoni Medika u l-
Professjonijiet li għandhom x’jaqsmu magħha, Kapitolu 31 
tal-Liġijiet ta’ Malta, meta ma kellu l-ebda awtorizzazzjoni 
speċjali bil-miktub mis-Supratendent tas-Saħħa Pubblika, 
b’dan li r-reat sar ġewwa d-distanza ta’ mitt (100) metru 
mill-perimetru ta’, skola, club jew ċentru taż-żgħażagħ, 
jew xi post ieħor simili fejn normalment jiltaqgħu iż-
żgħażagħ bi ksur tal-Ordinanza Dwar il-Professjoni 
Medika u l-Professjonijiet li għandhom x’jaqsmu magħha, 
Kapitolu 31 tal-Liġijiet ta’ Malta. Talab illi jingħamel skond 

il-liġi kontra l-imsemmi akkużat u illi jiġi kkundannat għal 
piena ta’ priġunerija għal għomor u multa ta’ mhux inqas 
minn elfejn tlett mija u tletin Euro (€2330) iżda mhux iżjed 
minn mija u sittax il-elf u ħames mitt Euro (€116,500), u l-
konfiska favur il-Gvern ta’ Malta ta’ l-oġġetti kollha li 
dwarhom sar ir-reat u l-konfiska favur il-Gvern ta’ Malta ta’ 
kull flejjes jew propjeta’ mobbli jew  immobbli oħra tal-
persuna hekk misjuba ħatja, skond dak li hemm u jintqal 
fl-artikoli 40A 120A(1)(f) (1B) (2)(a)(i) (2A) tal-Ordinanza 
Dwar il-Professjoni Medika u l-Professjonijiet li ghandhom 
x’jaqsmu maghha, Kapitolu 31 tal-Ligijiet ta’ Malta, u fl-
Avvizi Legali 22/85 [regolament 10(2)], 70/88 u 183/99, kif 
ukoll fl-artikoli 22A, 22B, 22E, 27, 28 u 30 tal-Ordinanza 
dwar il-Medicini Perikoluzi (Kap. 101) u fl-artikoli 17, 18, 
20, 22, 23, 31 u 533 tal-Kodici Kriminali jew ghal kull 
piena ohra li tista’ skond il-ligi tinghata ghall-htija tal-
imsemmi akkuzat 
 
 
3.  Wara li l-Avukat Generali ppremetta fit-tielet Kap illi 
fl-istess ċirkostanzi li seħħew fit-tnejn u għoxrin (22) ta’ 
Ottubru tas-sena elfejn u ħamsa (2005) għall-ħabta tas-
sitta u nofs ta’ filgħaxija, (18.30 hrs), u ċioe’ kif imsemmija 
fil-Kapi ta’ Akkuża preċedenti, l-imsemmi Andre` Falzon,  
waqt li kien qiegħed jaħrab mill-pulizija hekk kif dawn 
marru fuqu sabiex iwaqqfuħ milli jittraffika fid-droga 
Ecstasy, rema’ borza tal-plastik ma’ l-art kontenti madwar 
tlett mija sitta u erbgħin (346) pillola Ecstasy, liema droga 
ġġib l-ammont ta’ ċirka €4,031 (Lm 1,730.51), liema borża 
ġiet fortunatament miġbura mill-pulizija hekk kif kienu 
qegħdin jiġru warajħ sabiex iwaqqfuħ. Din id-droga kienet 
intiża sabiex tiġ mibjugħa u ttraffikata u liema ammont 
juri illi d-droga ma kienx għall-użu esklussiv tiegħu.  
 
Illi d-droga mormija mill-imsemmi Andre` Falzon kienet 
qegħda fil-pussess tiegħu waqt illi kien ġewwa d-distanza 
ta’ mitt (100) metru mill-iskola Ġan Franġisk Abela Junior 
College, fl-Imsida u ċioe fil-mument illi ltaqa’ ma l-
imsemmi Bjorn Formosa sabiex jgħaddihielu għal finijiet 
ta’ lukru reċiproku. 

L-imsemmija pilloli Ecstasy, li fihom is-sustanza 
Methylenedioxymethamphetamine, (li hija designer drug 
magħrufa bħala (MDMA) li huma kkontrollati u ristretti bil-
liġi taħt it-Tielet Skeda, Parti A, tal-Ordinanza Dwar il-
Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta, u l-
imsemmi Andre’ Falzon ma kellu l-ebda permess  jew 
awtorizzazzjoni skond l-imsemmija liġi sabiex ikollu fil-
pussess tiegħu  jew sabiex iqassam jew ibiegħ l-
imsemmija pilloli u sustanza. 
 
Illi b’għemilu, l-imsemmi Andre` Falzon sar ħati talli, 
b’diversi atti, fi żminijiet differenti u magħmula 
b’riżoluzzjoni waħda, importa, immanifattura, esporta, 
xtara, biegħ, uża, jew kellu fil-pussess tiegħu il-mediċina 
perikoluża psikotropika Ecstasy kontenenti s-sustanza 
Methylenedioxymethamphetamine, (li hija designer drug 
magħrufa bħala MDMA) li huma kkontrollati u ristretti bil-
liġi taħt it-Tielet Skeda, Parti A, tal-Ordinanza Dwar il-
Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta meta 
ma kellu l-ebda awtorizzazzjoni speċjali bil-miktub mis-
Supratendent tas-Saħħa Pubblika; u b’dan li r-reat sar taħt 
tali ċirkostanzi li juru li dak il-pussess ma kienx għall-
użu eskluzziv tiegħu; b’dan ukoll li r-reat sar fi, jew 
ġewwa distanza ta’ mitt (100) metru mill-perimetru ta’ 
skola, club jew ċentru taż-żgħazagħ, jew xi post ieħor 
simili fejn normalment jiltaqgħu ż-żgħażagħ. 
 
Għaldaqstant l-Avukat Generali fl-isem fuq imsemmi 
akkuża lill-imsemmi Andre` Falzon ħati talli, b’diversi atti, 
fi żminijiet differenti u magħmula b’riżoluzzjoni waħda, 
importa, immanifattura, esporta, xtara, biegħ, uża, jew 
kellu fil-pussess tiegħu il-mediċina perikoluża psikotropika 
Ecstasy kontenenti s-sustanza 
Methylenedioxymethamphetamine, (li hija designer drug 
magħrufa bħala MDMA) li huma kkontrollati u ristretti bil-
liġi taħt it-Tielet Skeda, Parti A, tal-Ordinanza Dwar il-
Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta meta 
ma kellu l-ebda awtorizzazzjoni speċjali bil-miktub mis-
Supratendent tas-Saħħa Pubblika; u b’dan li r-reat sar taħt 

tali ċirkostanzi li juru li dak il-pussess ma kienx għall-
użu eskluzziv tiegħu; b’dan ukoll li r-reat sar fi, jew 
ġewwa distanza ta’ mitt (100) metru mill-perimetru ta’ 
skola, club jew ċentru taż-żgħaħagħ, jew xi post ieħor 
simili fejn normalment jiltaqgħu ż-żgħażagħ. Talab illi 
jingħamel skond il-liġi kontra l-imsemmi akkużat u illi jiġi 
kkundanat għall-piena ta’ priġunerija għall-għomru u multa 
ta’ mhux inqas minn elfejn tlett mija u tletin Euro (€2330) 
iżda mhux iżjed minn mija u sittax il-elf u ħames mitt Euro 
(€116,500) u l-konfiska favur il-Gvern ta’ Malta ta’  l-
oġġetti kollha li dwarhom sar ir-reat u l-konfiska favur il-
Gvern ta’ Malta ta’ kull flejjes jew proprjetà mobbli jew 
immobbli oħra tal-persuna hekk misjuba ħatja skond dak li 
hemm u jintqal fl-artikoli  40A, 
120A(1)(a),(2),(2)(a)(i),(2A),(2B) u 121A ta’ l-Ordinanza 
dwar il-Professjoni Medika u l-Professjonijiet li Għandhom 
x’Jaqsmu Magħha (Kap. 31), ir-regolamenti 2 u 3(1) tar-
Regolamenti dwar il-Kontroll tal-Medicini (Avviż Legali 22 
ta’ l-1985), l-Avvizi legali 77 ta’ l-1988 u 183 ta’ l-1999 fl-
artikoli 22A, 22B, 22E, 27, 28 u 30 tal-Ordinanza dwar il-
Mediċini Perikoluzi (Kap. 101) u fl-artikoli 17, 18, 20, 23, 
31 u 533 tal-Kodiċi Kriminali jew għal kull piena oħra li 
tista’ skond il-liġi tingħata ħhall-ħtija ta’ l-imsemmi 
akkużat. 
 
 
4.  Wara li l-Avukat Generali ppremetta fir-raba` Kap illi 
mill-investigazzjonijiet magħmula b’rabta maċ-ċirkostanzi 
msemmija fil-Kapi ta’ Akkuża preċendenti, u ċioe dak li 
seħħ fit-tnejn u għoxrin (22) ta’ Ottubru tas-sena elfejn u 
ħamsa (2005) għall-ħabta tas-sitta u nofs ta’ filgħaxija, 
(18.30 hrs), l-imsemmi Andre` Falzon volontarjament 
irrilaxxa stqarrija fl-24 ta’ Ottubru 2005 fejn ammetta illi fis-
snin preċedenti, u ċioe’ bejn l-2001, meta l-imputat kellu 
madwar 15-il sena, u l-2003 u ċioe’ madwar sena u nofs 
mid-data ta’ l-istqarrija rilaxxata, huwa kien jabbuża mid-
droga herojina f’Malta. 
 
Id-droga herojina hija msemmija fit-Taqsima I ta’ l-Ewwel 
Skeda li tinsab ma’ l-Ordinanza dwar il-Mediċini 
Perikolużi, Kap. 101 tal-Liġijiet ta’ Malta. 

Illi b’għemilu l-imsemmi Andre` Falzon sar ħati talli, 
b’diversi atti magħmulin fi żminijiet differenti, li jiksru l-
istess disposizzjoni tal-liġi, u li ġew magħmula 
b’riżoluzzjoni waħda, kellu fil-pussess tiegħu jew ittanta li 
jkun fil-pussess tad-droga herojina imsemmija fl-Ewwel 
Skeda ta’ l-Ordinanza Dwar il-Mediċini Perikolużi, Kap. 
101 tal-Liġijiet ta’ Malta, meta ma kienx fil-pussess ta’ 
awtorizzazzjoni għall-importazzjoni jew għall-esportazzjoni 
maħruga mit-Tabib Prinċipali tal-Gvern skond id-
disposizzjonijiet tat-Taqsima IV u t-Taqsima VI ta’ l-
Ordinanza dwar il-Mediċini Perikolużi, u meta ma kienx 
bil-liċenzja jew xort’oħra awtorizzat li jimmanifattura jew 
iforni d-droga msemmija, u ma kienx b’xi mod ieħor bil-
liċenzja mogħtija mill-Ministru responsabbli għad-
Dipartiment tas-Saħħa u ma kienx awtorizzat bir-Regoli ta’ 
l-1939 għall-Kontroll Intern fuq id-Drogi Perikoluzi jew b’xi 
awtorita` mogħtija mill-Ministru responsabbli għad-
Dipartiment tas-Saħħa li jkollu dik id-droga fil-pussess 
tieghu, u dik id-droga ma ġietx fornita lilu għall-użu tiegħu 
skond riċetta kif provdut fir-Regoli msemmija.  
 
Għaldaqstant l-Avukat Ġenerali fl-isem fuq imsemmi 
akkuża lill-imsemmi Andre` Falzon ħati talli, b’diversi atti 
magħmulin fi żminijiet differenti, li jiksru l-istess 
disposizzjoni tal-liġi, u li ġew magħmula b’riżoluzzjoni 
waħda, kellu fil-pussess tiegħu jew ittanta li jkun fil-
pussess tad-droga herojina imsemmija fl-Ewwel Skeda ta’ 
l-Ordinanza Dwar il-Mediċini Perikolużi, Kap. 101 tal-
Liġijiet ta’ Malta, meta ma kienx fil-pussess ta’ 
awtorizzazzjoni għall-importazzjoni jew għall-esportazzjoni 
maħruga mit-Tabib Prinċipali tal-Gvern skond id-
disposizzjonijiet tat-Taqsima IV u t-Taqsima VI ta’ l-
Ordinanza dwar il-Mediċini Perikolużi, u meta ma kienx 
bil-liċenzja jew xort’oħra awtorizzat li jimmanifattura jew 
iforni d-droga msemmija, u ma kienx b’xi mod ieħor bil-
liċenzja mogħtija mill-Ministru responsabbli għad-
Dipartiment tas-Saħħa u ma kienx awtorizzat bir-Regoli ta’ 
l-1939 għall-Kontroll Intern fuq id-Drogi Perikoluzi jew b’xi 
awtorita` mogħtija mill-Ministru responsabbli għad-
Dipartiment tas-Saħħa li jkollu dik id-droga fil-pussess 
tieghu, u dik id-droga ma ġietx fornita lilu għall-użu tiegħu 
skond riċetta kif provdut fir-Regoli msemmija. Talab illi 

jingħamel skond il-liġi kontra l-imsemmi akkużat u illi jiġi 
kkundanat għall-piena ta’ priġunerija għal żmien ta’ mhux 
inqas minn tnax-il xahar iżda mhux iżjed minn għaxar snin 
u multa ta’ mhux inqas minn erba’ mija u ħamsa u sittin 
euro u sebgħa u tmenin euro-ċenteżmu (€465.87) iżda 
mhux iżjed minn tlieta u għoxrin elf, mitejn u tlieta u 
disgħin euro u tlieta u sebgħin euro-ċenteżmu 
(€23,293.73) skond dak li hemm u jintqal fl-artikoli 9, 
10(1), 12, 22(1)(a)(2)(a)(ii) u 26 ta’ l-Ordinanza dwar il-
Mediċini Perikolużi, Kap 101 tal-Liġijiet ta’ Malta u r-regoli 
8 u 9 tar-Regoli ghall-Kontroll Intern fuq id-Drogi 
Perikolużi, Notifikazzjoni tal-Gvern 292 ta’ l-1939, u fl-
artikoli 17, 18, 20, 23, 31 u 533 tal-Kodiċi Kriminali jew 
għal kull piena oħra li tista’ skond il-liġi tingħata għall-ħtija 
ta’ l-imsemmi akkużat. 
 
 
5. Wara li l-Avukat Generali ppremetta fil-Hames Kap 
illi l-għada tat-tnejn u għoxrin (22) ta’ Ottubru tas-sena 
elfejn u ħamsa (2005), u ċioe’ fit-tlieta u (23) ta’ Ottubru 
tas-sena elfejn u ħamsa (2005), għall-ħabta tal-ħdax ta’ 
filgħodu (11.00 am) il-pulizija għamlu tfittxija ġewwa r-
residenza ta’ l-imsemmi Andre` Falzon u ċioe fl-
appartament internament immarkat numru 2, fil-fond 
’Beach Comber’, Triq il-Qawra San Pawl il-Baħar, b’rabta 
maċ-ċirkostanzi msemmija fil-Kapi ta’ Akkuża preċedenti. 
Minn tfittxija li saret fil-kamra tas-sodda ta’ l-imsemmi 
Andre` Falzon,  u li għaliha kien preżenti hu wkoll, il-
pulizija elevat xi karti tal-flus u meta ġie mistoqsi 
dwarhom, l-imsemmi Andre` Falzon stqarr mal-pulizija illi 
dawn il-flus kien tahomlu xi ħadd u tefagħhom hemm. 
Waqt din it-tfittxija, hu ma nnegax li dawk il-flus kienu 
tiegħu. Il-karti tal-flus elevati minn din it-tfittxija kienu żewġ 
(2) karti taż-żewġ Liri Maltin (Lm 2.00) u żewġ karti tal-
ħames Liri Matin (Lm 5.00), b’valur totali ta’ erbatax-il Liri 
Maltin (Lm 14.00). Mill-investigazzjonijiet ulterjuri irriżulta 
illi dawn il-karti tal-flus huma indubjament foloz u l-istess 
Andre` Falzon kien ben konxju ta’ dan.  
 
Illi b’għemilu, l-imsemmi Andre` Falzon  sar ħati talli 
mingħajr awtorità legali jew mingħajr skuża leġittima jew 
jew raġonevoli xtara jew rċieva mingħand xi persuna, jew 

kellu fil-kustodja jew pussess tiegħu, biljett tal-flus 
falsifikat li jkun jaf li l-istess ikun falsifikat. 
 
Għaldaqstant l-Avukat Ġenerali fl-isem fuq imsemmi 
akkuża lill-imsemmi Andre` Falzon ħati talli talli mingħajr 
awtorità legali jew mingħajr skuża leġittima jew jew 
raġonevoli xtara jew rċieva mingħand xi persuna, jew kellu 
fil-kustodja jew pussess tiegħu, biljett tal-flus falsifikat li 
jkun jaf li l-istess ikun falsifikat. Talab illi jingħamel skond 
il-liġi kontra l-imsemmi akkużat u illi jiġi kkundanat għall-
piena ta’ priġunerija ta’ għal żmien ta’ mhux anqas minn 
tlettax-il xahar u mhux iżjed minn ħames snin skond dak li 
hemm u jintqal fl-artikolu 46 tal-Att Dwar il-Bank Ċentrali 
ta’ Malta, (Kap. 204 tal-Liġijiet ta’ Malta) u fl-artikoli 17, 18, 
20, 23, 31 u 533 tal-Kodiċi Kriminali jew għal kull piena 
oħra li tista’ skond il-liġi tingħata ħhall-ħtija ta’ l-imsemmi 
akkużat. 
 
 
6. Wara li l-Avukat Generali ppremetta fis-Sitt Kap illi fl-
istess ċirkostanzi li seħħew fit-tnejn u għoxrin (22) ta’ 
Ottubru tas-sena elfejn u ħamsa (2005) għall-ħabta tas-
sitta u nofs ta’ filgħaxija, (18.30 hrs), fl-Imsida, u ċioe’ kif 
imsemmija fl-Ewwel, it-Tieni, it-Tielet u r-Raba’ Kapi ta’ 
Akkuża, hekk kif membri mill-korp tal-Pulizija waqfu ftit 
metri ‘l bogħod mill-imsemmi Andre` Falzon, fil-ħin illi hu 
kien qiegħed javviċina terza persuna,  u qalulu ”pulizija”, l-
imsemmi Andre` Falzon uża vjolenza u rreżista l-arrest 
tiegħu minn persuni inkarigati minn servizz pubbliku billi 
imbotta membru jew membri mill-korp tal-Pulizija u telaq 
bil-ġiri minn fuq il-post bil-għan li jaħrab mill-istess membri 
tal-korp tal-Pulizija  
 
Illi b’għemilu, l-imsemmi Andre` Falzon   sar ħati talli 
attakka jew għamel reżistenza bi vjolenza jew b’ħebb, ta’ 
xorta li ma titqiesx vjolenza pubblika, kontra persuna 
nkarigata skond il-liġi minn servizz pubbliku, fil-waqt li tkun 
taġixxi għall-esekuzzjoni tal-liġi jew ta’ ordni mogħtija 
skond il-liġi mill-awtorità kompetenti. 
 
Għaldaqstant, l-Avukat Ġenerali fl-isem fuq imsemmi 
akkuża lill-imsemmi Andre` Falzon ħati talli attakka jew 

għamel reżistenza bi vjolenza jew b’ħebb, ta’ xorta li ma 
titqiesx vjolenza pubblika, kontra persuna nkarigata skond 
il-liġi minn servizz pubbliku, fil-waqt li tkun taġixxi għall-
esekuzzjoni tal-liġi jew ta’ ordni mogħtija skond il-liġi mill-
awtorità kompetenti. Talab illi jingħamel skond il-liġi kontra 
l-imsemmi akkużat u illi hu jiġi ikkundannat għall-piena ta’ 
priġunerija minn minn erba’ xhur sa sena skond dak li 
hemm u jintqal fl-artikoli 17, 31, 95 u 96(a) u 533 tal-
Kodiċi Kriminali jew għal kull piena oħra li tista’ skond il-
liġi tingħata ghall-ħtija ta’ l-imsemmi akkużat. 
 
 
7. Wara li l-Avukat Generali ppremetta fis-Seba` Kap 
illi fl-istess ċirkostanzi li seħħew fit-tnejn u għoxrin (22) ta’ 
Ottubru tas-sena elfejn u ħamsa (2005) għall-ħabta tas-
sitta u nofs ta’ filgħaxija, (18.30 hrs), fl-Imsida, u ċioe’ kif 
imsemmija fl-Ewwel, it-Tieni, it-Tielet,  r-Raba’ u s-Sitt 
Kapi ta’ Akkuża, waqt illi Andre` Falzon uża vjolenza u 
rreżista l-arrest tiegħu minn persuni inkarigati minn servizz 
pubbliku, hu tajjar u kisser in-nuċċali ta’ PC 1348 J. 
Campbell.  
 
Illi dan in-nuċċali kien jiswa bejn elf mija u erbgħa u sittin 
euro u disgħa u sittin ċenteżmu (€1,164.69) u mija u 
sittax-il euro u sebgħa u erbgħin ċenteżmu (€116.47). 
 
Illi b’għemilu, l-imsemmi Andre` Falzon sar ħati talli 
volontarjament iħassar, jagħmel ħsara jew igħarraq 
ħwejjeġ ħaddieħor, mobbli jew immobbli b’dan li l-ammont 
tal-ħsara ma kienx jiskorri l- elf mija u erbgħa u sittin euro 
u disgħa u sittin ċenteżmu (€1,164.69) imma kien iżjed 
minn mija u sittax-il euro u sebgħa u erbgħin ċenteżmu 
(€116.47). 
 
Għaldaqstant l-Avukat Ġenerali, fl-isem fuq imsemmi 
akkuża lill-imsemmi Andre` Falzon ħati talli 
volontarjament iħassar, jagħmel ħsara jew igħarraq 
ħwejjeġ ħaddieħor, mobbli jew immobbli b’dan li l-ammont 
tal-ħsara ma kienx jiskorri l- elf mija u erbgħa u sittin euro 
u disgħa u sittin ċenteżmu (€1,164.69) imma kien iżjed 
minn mija u sittax-il euro u sebgħa u erbgħin ċenteżmu 
(€116.47). Talab illi jingħamel skond il-liġi kontra l-

imsemmi akkużat u illi hu jiġi ikkundannat għall-piena ta’ 
priġunerija minn ħames xhur sa sena skond dak li hemm 
u jintqal fl-artikoli 17, 31, 325(1)(b)  u 533 tal-Kodiċi 
Kriminali jew għal kull piena oħra li tista’ skond il-liġi 
tingħata ħhall-ħtija ta’ l-imsemmi akkużat.  
 
 
Rat l-atti kollha processwali, inkluzi l-atti tal-kumpilazzjoni. 
 
Rat ir-rikors konguntiv tal-Avukat Generali u tal-akkuzat 
Andre Falzon pprezentat fit-3 ta’ Jannar, 2013 fejn 
iddikjaraw li qed jaqblu ai termini tal-arikolu 453A(1) tal-
Kodici Kriminali, talbu lil din il-Qorti li fl-eventwalita li jkun 
hemm ammissjoni da parti tal-akkuzat, il-piena li ghandha 
tigi inflitta fuqhu ghanda tkun wahda ta’ prigunerija ghal-
perjodu ta’ seba` (7) snin flimkien ma’ multa ta’ hmistax il-
elf Ewro (€15,000) u dan oltre s-sanzjonijiet u 
konsegwenzi ohra tassattivi ghad-dikjarazzjoni u sejbien 
ta’ htija ai termini tad-dispozizzjonijiet ta’ l-Ordinanza dwar 
il-Professjoni Medika u l-Professjonijiet li Ghandhom 
x’jaqsmu Maghha {Kap. 31], l-Ordinanza dwar il-Medicini 
Perikoluzi [Kap. 101], l-Att dwar il-Bank Centrali ta’ Malta 
[Kap. 204] kif ukoll il-Kodici kriminali [Kap. 9] inkluz il-
konfiska ta’ kwalunkwe flejjes u tal-projeta` mobbli u 
immobbli ta’ l-istess akkuzat.. 
 
Rat illi waqt is-seduta tal-lum, l-akkuzat, mistoqsi jekk 
huwiex hati skond l-Att tal-Akkuza, wiegeb billi stqarr li 
huwa kien hati tar-reati hemm dedotti kontra tieghu; 
 
Rat illi wara li l-Qorti wissiet lill-akkuzat b’mod l-aktar 
solenni fuq il-konsegwenzi legali ta’ din it-twegiba w 
taghtu ftit taz-zmien biex jerga’ lura minnha, kif obbligata li 
taghmel skond l-artikolu 453 (1) tal-Kap.9 tal-Ligijiet ta’ 
Malta, l-akkuzat baqa’ jtenni t-twegiba li huwa kien hati. 
 
Ghaldaqstant, tiddikjara lil Andre Falzon hati talli: 
1. fit-22 ta’ Ottubru 2005, ġewwa l-Imsida, fil-viċinanzi 
tal-Junior College, assoċja ruħu ma’ persuni oħra f’Malta u 
ma’ persuni oħra barra minn Malta sabiex jimporta, ibiegħ 
jew jittraffika mediċina u droga oħra f’Malta bi ksur tad-
disposizzjonijiet tal-Ordinanza Dwar il-Professjoni Medika 

u l-Professjonijiet li Għandhom x’Jaqmsu Magħha, Kap. 
31 tal-Liġijiet ta’ Malta, jew ippromwova, ikkonstitwixxa, 
organiżża jew iffinanżja din l-assoċazzjoni, u dana skont l-
Ewwel Kap tal-Att tal-Akkuza. 
2. fit-22 ta’ Ottubru, 2005,  b’diversi atti, magħmula fi 
żminijiet differenti u magħmula b’riżoluzzjoni waħda biegħ 
jew offra li jbiegħ, ittraffika jew offra li jittraffika l-medicina 
perikoluża psikotropika Ecstasy kontenenti s-sustanza 
Methylenedioxymethamphetamine, (li hija designer drug 
magħrufa bħala MDMA) li huma kkontrollati u ristretti bil-
liġi taħt it-Tielet Skeda, Parti A, tal-Ordinanza Dwar il-
Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta, meta 
ma kellu l-ebda awtorizzazzjoni speċjali bil-miktub mis-
Supratendent tas-Saħħa Pubblika, b’dan li r-reat sar 
ġewwa d-distanza ta’ mitt (100) metru mill-perimetru ta’, 
skola, club jew ċentru taż-żgħażagħ, jew xi post ieħor 
simili fejn normalment jiltaqgħu iż-żgħażagħ bi ksur tal-
Ordinanza Dwar il-Professjoni Medika u l-Professjonijiet li 
għandhom x’jaqsmu magħha, Kapitolu 31 tal-Liġijiet ta’ 
Malta, u dana skont it-Tieni Kap tal-Att tal-Akkuza. 
3. fit-22 ta’ Ottubru, 2005,  importa, immanifattura, 
esporta, xtara, biegħ, uża, jew kellu fil-pussess tiegħu il-
mediċina perikoluża psikotropika Ecstasy kontenenti s-
sustanza Methylenedioxymethamphetamine, (li hija 
designer drug magħrufa bħala MDMA) li huma kkontrollati 
u ristretti bil-liġi taħt it-Tielet Skeda, Parti A, tal-Ordinanza 
Dwar il-Professjoni Medika u l-Professjonijiet li għandhom 
x’jaqsmu magħha, Kapitolu 31 tal-Liġijiet ta’ Malta meta 
ma kellu l-ebda awtorizzazzjoni speċjali bil-miktub mis-
Supratendent tas-Saħħa Pubblika; u b’dan li r-reat sar taħt 
tali ċirkostanzi li juru li dak il-pussess ma kienx għall-
użu eskluzziv tiegħu; b’dan ukoll li r-reat sar fi, jew 
ġewwa distanza ta’ mitt (100) metru mill-perimetru ta’ 
skola, club jew ċentru taż-żgħaħagħ, jew xi post ieħor 
simili fejn normalment jiltaqgħu ż-żgħażagħ, u dana skont 
it-Tielet Kap tal-Att tal-Akkuza. 
4. fit-22 ta’ Ottubru, 2005,  kellu fil-pussess tiegħu jew 
ittanta li jkun fil-pussess tad-droga herojina imsemmija fl-
Ewwel Skeda ta’ l-Ordinanza Dwar il-Mediċini Perikolużi, 
Kap. 101 tal-Liġijiet ta’ Malta, meta ma kienx fil-pussess 
ta’ awtorizzazzjoni għall-importazzjoni jew għall-

esportazzjoni maħruga mit-Tabib Prinċipali tal-Gvern 
skond id-disposizzjonijiet tat-Taqsima IV u t-Taqsima VI 
ta’ l-Ordinanza dwar il-Mediċini Perikolużi, u meta ma 
kienx bil-liċenzja jew xort’oħra awtorizzat li jimmanifattura 
jew iforni d-droga msemmija, u ma kienx b’xi mod ieħor 
bil-liċenzja mogħtija mill-Ministru responsabbli għad-
Dipartiment tas-Saħħa u ma kienx awtorizzat bir-Regoli ta’ 
l-1939 għall-Kontroll Intern fuq id-Drogi Perikoluzi jew b’xi 
awtorita` mogħtija mill-Ministru responsabbli għad-
Dipartiment tas-Saħħa li jkollu dik id-droga fil-pussess 
tieghu, u dik id-droga ma ġietx fornita lilu għall-użu tiegħu 
skond riċetta kif provdut fir-Regoli msemmija, u dana 
skont ir-Raba` Kap tal-Att tal-Akkuza. 
5. fit-23 ta’ Ottubru, 2005,  mingħajr awtorità legali jew 
mingħajr skuża leġittima jew jew raġonevoli xtara jew 
rċieva mingħand xi persuna, jew kellu fil-kustodja jew 
pussess tiegħu, biljett tal-flus falsifikat li jkun jaf li l-istess 
ikun falsifikat, u dana skont il-Hames Kap tal-Att tal-
Akkuza. 
6. fit-22 ta’ Ottubru, 2005,  attakka jew għamel 
reżistenza bi vjolenza jew b’ħebb, ta’ xorta li ma titqiesx 
vjolenza pubblika, kontra persuna nkarigata skond il-liġi 
minn servizz pubbliku, fil-waqt li tkun taġixxi għall-
esekuzzjoni tal-liġi jew ta’ ordni mogħtija skond il-liġi mill-
awtorità kompetenti, u dana skont is-Sitt Kap tal-Att tal-
Akkuza. 
7. fit-22 ta’ Ottubru, 2005, volontarjament iħassar, 
jagħmel ħsara jew igħarraq ħwejjeġ ħaddieħor, mobbli jew 
immobbli b’dan li l-ammont tal-ħsara ma kienx jiskorri l- elf 
mija u erbgħa u sittin euro u disgħa u sittin ċenteżmu 
(€1,164.69) imma kien iżjed minn mija u sittax-il euro u 
sebgħa u erbgħin ċenteżmu (€116.47), u dana skont is-
Seba` Kap tal-Att tal-Akkuza. 
 
Qieset l-ammissjoni qabel ma gie iffurmat il-guri, li pero’ 
ma tistax tissejjah wahda bikrija ghaliex la saret mal-
prezentata b’arrest tal-hati, u lanqas saret waqt il-
kumpilazzjoni. 
 
Il-gurisprudenza lokali kif ukoll dik ta’ barra minn xtutna fir-
rigward tal-piena inflitta meta persuna tghamel ammissjoni 
bikrija senjatament “Ir-Repubblika ta’ Malta vs. Nicholas 

Azzopardi” [24.2.1997] (Qorti Kriminali); “Ir-Repubblika 
ta’ Malta vs. Mario Camilleri” [5.7.2002] (Qorti ta’ l-
Appell Kriminali); “Il-Pulizija vs. Emmanuel Testa” 
[17.7.2002] (Qorti ta’ l-Appell Kriminali) kif ukoll il 
BLACKSTONE’S CRIMINAL PRACTICE (Blackstone 
Press Limited 2001 edit) ; 
 
Peress li, wara li hadet kont tac-cirkostanzi kollha tal-kaz, 
u senjatament  l-eta’ tal-hati, l-kondotta ta’ qabel tal-hati, 
kif ukoll sentenzi recenti fejn kien hemm ammissjoni ta’ 
reati simili, hija sodisfatta li l-kombinazzjoni ta’ sanzjonijiet 
u mizuri mitluba huma tali li jkun legittimu illi hija timponi 
mas-sejbien ta’ htija ghar-reati li dwarhom il-hati ammetta 
l-htija tieghu w peress li ma hemmx raguni ohra skond il-
ligi biex din il-Qorti tordna li jitkompla li jsir il-guri tal-kaz, 
jidher li din il-Qorti ghandha tghaddi biex taghti s-sentenza 
lilha indikata mill-partijiet. 
 
Din il-Qorti thoss li f’ dan il-kaz partikolari ghandha 
taderixxa ghat-talba konguntiva maghmula skond l-
artikolu 453A tal-Kodici Kriminali u ghaldaqstant, wara li 
rat l-artikoli 9, 10(1), 12, 40A, 120A 
(1)(a)(f)(1A)(1B)(2)(2)(a)(i), (2A), (2B), 121A u 26 tal-
Ordinanza Dwar il-Professjoni Medika u l-Professjonijiet li 
Ghandhom x’Jaqsmu Maghha, Kap. 31 tal-Ligijiet ta’ 
Malta, r-regoli 8 u 9 tar-Regoli ghall-Kontroll Intern fuq id-
Drogi Perikoluzi, Notifikazzjoni tal-Gvern 292 ta’ l-1939, r-
regolamenti 2 u 3(1) tar-Regolamenti dwar il-Kontroll tal-
Medicini (Avviz Legali 22 ta’ l-1985), fl-Avviz Legali 22/85 
[regolament 10(2)], 70/88, 77/88 u 183/99,  kif ukoll fl-
artikoli 22A, 22B, 22E, 27, 28 u 30 ta’ l-Ordinanza dwar il-
Medicini Perikoluzi, Kap. 101 tal-Ligijiet ta’ Malta, u fl-
artikoli 17, 18, 20, 22, 23, 31, 95, 96(a), 325(1)(b) u 533 
tal-Kodici Kriminali, Kap. 9 tal-Ligijiet ta’ Malta, l-artikolu 
46 tal-Att Dwar il-Bank Centrali ta’ Malta, (Kap. 204 tal-
Ligijiet ta’ Malta) tikkundanna lill-hati, Andre Falzon ghall-
piena komplessiva ta’ seba` (7) snin prigunerija w multa 
ta’ hmistax il-elf Ewro (€15,000) kif ukoll tikkundannah 
ihallas is-somma ta’ elf, tlett mija w erbghin Ewro u 
tmienja w disghin centezmi (€1340.98),  rapprezentanti l-
ispejjez tal-perizji inkorsi f’dan il-process, u dan a tenur 
tal-artikolu 533 tal-Kodici Kriminali;   

Tordna wkoll li jekk l-ispejjez tal-perizji ma jithallsux fi 
zmien hmistax il-jum mil-lum, jigu konvertiti f' terminu ta' 
prigunerija skond il-ligi. 
 
Finalment, sakemm l-Avukat Generali ma jindikax b’nota  
- li ghandha tigi prezentata fi zmien hmistax il-jum mil-lum  
- li d-droga esebita hija mehtiega in konnessjoni ma xi 
proceduri kriminali kontra terzi persuni, tordna li d-droga 
kollha esebita w l-affarijiet li ghandhom x’jaqsmu maghha 
jigu distrutti a kura tal-Assistent Registratur u taht is-
sorveljanza diretta tad-Deputat Registratur ta’ din il-Qorti, 
li ghandu jaghmel verbal ta’ tali distruzzjoni w jgibu a 
konjizzjoni ta’ din il-Qorti b’nota appozita li kopja taghha 
tigi notifikata lill-Avukat Generali w lill-hati. 
 
 
 

< Sentenza Finali > 
 

---------------------------------TMIEM--------------------------------- 


